
CÉSAR  LÓPEZ  ARRIBAS,  Secretario  Xeral  do  Concello  de  Lalín
(Pontevedra)

CERTIFICO:

Que na sesión extraordinaria celebrada polo Pleno da Corporación Municipal
o día 28 de decembro de de 2023, a salvo do disposto no artigo 206 do ROF en
relación  á  aprobación  definitiva  da  acta,  adoptouse,  entre  outros  o  seguinte
ACORDO:

1.-  EXPEDIENTE  4691/2023.  ORZAMENTO  XERAL  DO  CONCELLO  DE
LALÍN E DO PADROADO CULTURAL DE LALÍN PARA O ANO 2024.

A Presidencia deu conta do presente expediente e da Memoria-Proposta da
Alcaldía de data 19 de decembro de 2023. De seguido, o Sr. Secretario deu lectura ao
Ditame Favorable  da Comisión Informativa de Facenda,  Patrimonio e  Réxime
Interno do día 22 de decembro de 2023.

Tras  as  correspondentes  intervencións  (videoacta),  sometida  a  votación
ordinaria a proposta, mediante o sistema de votación electrónica, obtívose o seguinte
resultado:

• Votos a favor: doce (12) do PP.
• Votos en contra: nove (9), sendo catro (4) de CxG, tres (3) do PSdeG-PSOE

e dous (2) do BNG.
• Abstencións: Ningunha.

Xa  que  logo, o  Pleno  da  Corporación  Municipal,  por  MAIORÍA  dos
asistentes, APROBOU A PROPOSTA do seguinte tenor:

De conformidade co previsto no artigo 168 do Real Decreto Lexislativo 2/2004,
do  5  de  marzo,  polo  que  se  aproba  o  Texto  Refundido  da  Lei  Reguladora  das
Facendas Locais, e no artigo 18 do Real Decreto 500/90, do 20 de abril, formúlase a
presente Memoria, explicativa do contido do proxecto de presupostos para o exercicio
de 2024, cos anexos e documentación complementaria esixida polas previsións legais
vixentes aplicables nesta materia, e con vista ó seu estudo e aprobación polo Pleno da
Corporación.

Obviando certos extremos dos que se da debida conta no informe económico-
financeiro,  evitando  así,  innecesarias  reiteracións  ou  duplicidades,  cabe  destacar

como aspectos máis salientables do documento orzamentario, os seguintes:

I ) CONTIDO E INFORME DOS GASTOS E INGRESOS PRESUPOSTARIOS.

O  Orzamento  Xeral  do  Concello  de  Lalín  para  o  exercicio  de  2024  está
integrado polo orzamento da propia Entidade, o orzamento do Concello presentase
equilibrado en gastos e ingresos ascendendo a 19.422.279,13 € e o do Organismo
Autónomo "Padroado Cultural  de Lalín",  así  mesmo equilibrado por  un importe de
718.010,26 €.

Deste  xeito  dáse cumprimento  á  previsión  contida  no artigo  165.4  do R.D.
Lexislativo  2/2004,  do  5  de marzo,  segundo a  cal,  cada un dos Presupostos  que
integran o Presuposto Xeral deberán aprobarse sen déficit inicial, así como no artigo
11.4  da  Lei  Orgánica  2/2012,  de  27  de  abril,  de  Estabilidade  Orzamentaria  e
Sostenibilidade Financeira.

II ) RESUME COMPARATIVO POR CAPÍTULOS DO PRESUPOSTO XERAL PARA O
EXERCICIO 2024.

a) PRESUPOSTO DA ENTIDADE.

ESTADO COMPARATIVO DE GASTOS

ESTADO COMPARATIVO DE INGRESOS

b) PRESUPOSTO DO PADROADO CULTURAL DE LALÍN.

ESTADO COMPARATIVO DE GASTOS

ESTADO COMPARATIVO DE INGRESOS

II ) ANÁLISE DO CONTIDO.

a) ESTADO DE GASTOS.

No  estado  de  gastos  inclúense,  coa  debida  especificación,  os  créditos
necesarios para atender ó cumprimento das obrigas esixibles, acadando un importe
total de 19.422.279,13 €, este dato hai que telo en conta porque ao orzamento do
Concello hai que restar os 642.500,00 € que supoñen a transferencia do Concello ao
OOAA Padroado Cultural de Lalín, representando os gastos por operacións correntes
un 88,90 % do total  presupostado (17.266.883,15 €),  os gastos por operacións de
capital un 9,56 % (1.857.057,42 €) e por último os gastos por operacións financeiras
1,54% (298.338,56 €).

Como análise do Orzamento do Concello:

C
od

. V
al

id
ac

ió
n:

 6
LG

LZ
Q

N
JT

SM
H

M
D

Z3
Q

D
ZM

Z5
AE

5 
C

or
re

cc
ió

n:
 h

ttp
s:

//l
al

in
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

4 
a 

13



Capítulo 1- Gastos de Persoal.

Para a cuantificación dos gastos deste capítulo neste proxecto de orzamentos
para 2024 foi actualizado cun incremento do 2% respecto das retribucións vixentes a
31 de decembro de 2023, en virtude do acordado pola Mesa Xeral de Negociación da
Función Pública a través do “Acordo Marco para una Administración do século XXI”
publicado pola Resolución do 14 de novembro de 2022, da Secretaría de Estado de
Función Pública; este acordo contempla para o ano 2024 un incremento fixo do 2%
sobre a base das retribucións xa incrementadas no exercicio anterior e establece que
se a suma da variación do IPCA (índice de Prezos de Consumo Armonizado) dos anos
2022, 2023 e 2024 supera o incremento retributivo fixo acumulado dos citados anos,
aplicarase  un  incremento  retributivo  adicional  e  consolidable  do  0,5%,  o  cal  tería
efectos dende o 1 de xaneiro de 2024.

En virtude do citado acordo, optouse por consignar no Capítulo I do Orzamento
de gastos do Concello para o vindeiro exercicio de crédito su ficiente para facer fronte
ao incremento fixo do 2% sobre as retribucións vixentes a 31 de decembro de 2023.
Non obstante, para que este incremento se materialice é necesario a aprobación e
entrada en vigor da Lei de Orzamentos Xerais do Estado para 2024 ou, no seu caso, a
promulgación dun Real Decreto Lei que acorde a aplicación do incremento retributivo,
como ten sucedido en ocasións anteriores.

Tendo  en  conta  que  neste  momento  non  existe  un  proxecto  de  Lei  de
Orzamentos Xerais do Estado para o 2024, respecto da estrutura das retribucións fixas
dos funcionarios e persoal laboral fixo deste Concello serán, en virtude do establecido
na Lei de Orzamentos Xerais do Estado para o 2023:

A)  O  soldo  e  os  trienios  que  correspondan  ao  Grupo  ou  Subgrupo  de
clasificación do seu Corpo ou Escala nas contías reflectidas no artigo 19.Cinco.1 da
Lei  de Presupostos Xerais do Estado para o ano 2023 actualizadas cunha subida
adicional  do  0,5% para  2023 aprobada para  os  empregados públicos.  Segundo A
Resolución do 4 de outubro de 2023, da Secretaria de Estado de Función Pública,
(BOE núm. 238 do 5 de outubro de 2023) publica o Acordo do Consello de Ministros
de 3 de outubro de 2023, polo que se aproba o incremento do 0,5 por cento das
retribucións do persoal ó servizo do sector público en aplicación do previsto no artigo
19.Dos.2.a) da Lei 31/2022, do 24 de decembro, de Presupostos Xerais do Estado
para o ano 2023, respecto das vixentes a 31 de decembro de 2022 e con efectos de 1
de xaneiro de 2023 e normativa de aplicación. Sobre as retribucións resultantes para o
exercicio en curso prevese para o 2024 un incremento fixo do 2% sobre as retribucións
vixentes a 31 de decembro de 2023, segundo o exposto nos parágrafos anteriores.

B) As pagas extraordinarias, que serán dúas ao ano, unha no mes de xuño e

outra no mes de decembro, e que se devengarán dacordo co previsto no artigo 33 da
Lei 33/1987, do 23 de decembro, de Presupostos Xerais do Estado para 1988. Cada
unha de ditas pagas incluirá as contías de soldo e trienios que se fixen na Lei de
Presupostos Xerais do Estado e do complemento de destino mensual que se perciba.
Cando  os  funcionarios  ou  persoal  laboral  fixo  prestaran  unha  xornada  de  traballo
reducida  durante  os  seis  meses  inmediatos  anteriores  aos  meses  de  xuño  ou
decembro, o importe da paga extraordinaria experimentará a correspondente redución
proporcional.

C) O complemento de destino correspondente ao nivel do posto de traballo que
se desempeñe, nas contías establecidas na Lei de Presupostos Xerais do Estado para
o ano 2023 actualizadas para o 2024 conforme ás variacións experimentadas no 2023
e ás previstas para o vindeiro exercicio.

D) O complemento específico que, no seu caso, estea asignado ao posto que
se desempeñe, cuxa contía anual incrementarase na mesma porcentaxe indicada para
o  resto  das  retribucións,  sen  prexuízo  das  adecuacións  retributivas  que  procedan
conforme ao disposto na lei. O complemento específico anual percibirase en catorce
pagas iguais das que doce serán de percepción mensual e dúas adicionais, do mesmo
importe que unha mensual, nos meses de xuño e decembro, respectivamente.

Ante a ausencia de Proxecto de Lei de Orzamentos Xerais do Estado para o
2024, o capítulo I Gastos de Persoal do Orzamento Xeral do concello de Lalín para o
ano 2024 recolle un incremento fixo do 2% sobre as retribucións vixentes a 31 de
decembro de 2023, que se aplicará de aprobarse a antedita Lei.

No que respecta á previsión dun incremento adicional en virtude do acordado
pola Mesa Xeral de Negociación da Función Pública, existe dotación orzamentaria, no
capítulo V Fondo de Continxencia, co que se poderá atender dito incrementos do 0,5
por cento, o cal se incorporarían ao Capítulo I do Orzamento Municipal de 2024 con
efectos  retroactivos  dende o  1  de xaneiro  de 2024 no suposto  da súa respectiva
aprobación polo Consello de Ministros e publicación no BOE.

Así mesmo, en virtude do disposto no Artigo 19.Tres da Lei de Presupostos
Xerais  do  Estado  para  o  ano  2023  e  de  manterse  en  condicións  semellantes  a
previsión na futura Lei de Orzamentos Xerais do Estado para o vindeiro ano, durante o
exercicio 2024 o Concello de Lalín realizará unha achega ao plans de pensións de
emprego ou contratos de seguro colectivos que inclúan a cobertura da continxencia de
xubilación, por importe de 15.759 €.

No que respecta ás retribucións aprobadas polo Pleno deste Concello para os
cargos  dos  membros  da  corporación  desempeñados  en  réxime  de  dedicación
exclusiva,  así  como as retribucións do persoal  eventual,  experimentarán a mesma
variación que a fixada para o persoal ao servizo das Administracións Públicas.

Con base no exposto, no Capítulo I "Gastos de Persoal", inclúense os créditos
necesarios para dar cobertura ás retribucións do ano 2024 para todo o persoal da
Corporación municipal, segundo as necesidades expresadas así mesmo no informe do
Xefe de persoal e emprego e sometidas a mesa sindical. Emitiránse a tal efecto os
preceptivos informes da secretaria xeral e da Intervención municipal.

De  calquera  xeito,  no  Anexo  de  Persoal  relaciónanse  todos  os  postos  de
traballo  incluídos no Cadro de Persoal,  e  detallándose todas as súas retribucións,
gardando  a  debida  correlación  entre  os  créditos  consignados  no  Presuposto  e  a
valoración dos postos de traballo.

A maiores do citado incremento do 2 por  cento contemplado en virtude do
acordado pola Mesa Xeral de Negociación da Función Pública, a variación que se
pode apreciar na contía total do Capítulo 1 obedece basicamente ao seguinte:

• Previsión de devengo de trienios.
• Dotación  de  retribucións  correspondentes  a  funcionarios  nomeados  para  a

execución de programas temporais.
• Adecuacións retributivas derivadas de resolucións xudiciais e contratación de

persoal interino por substitucións de persoal en procesos de I.T.
• Dotacións necesarias para o funcionamento de bolsas de emprego e para facer

fronte  á  achega  municipal  previsible  para  a  contratación  de  traballadores
desempregados con cargo ao Plan+Provincia da Deputación para o vindeiro
exercicio.

• Dotación de programas temporais de fomento do emprego financiados na súa
maior parte a través de subvencións da Xunta de Galicia,  iniciados no ano
2023 e que terán unha continuidade no 2024.

• Actualización e creación de novas prazas do cadro de persoal para o vindeiro
exercicio.

Finalmente, en termos globais, o capítulo I  do Orzamento do Concello para
2024 representa un 36,61 % do total  do Orzamento de Gastos,  e un 41,19% dos
gastos por operacións correntes.

Capítulo 2. Gastos en bens correntes e servizos.

O incremento na contía global deste capítulo obedece, basicamente, a atender
ás  novas  finalidades  de  gasto  nas  distintas  áreas,  ás  necesidades  da  xestión  e
explotación  das  diversas  instalacións  propiedade  do  concello  ou  sobre  as  que  o
concello  se  encarga  do  seu  mantemento  e  conservación,  como  as  escolas  de
educación primaria e as garderías, actualizadas as contías de segundo o resultado da
execución do orzamento para 2022-2023, en virtude de contratos asinados por este
Concello ou servizos que se deben prestar axeitadamente e que ao longo do exercicio

2023 foron licitados, comprometéndose o crédito a tal efecto.

O capitulo II " Gastos en bens correntes e servizos" representa un 42,57% do
total do Presuposto de Gastos, e un 47,88% dos gastos por operacións correntes.

Capítulo 3 e 9. Gastos financeiros e pasivos financeiros.

Neste apartado se inclúen os créditos necesarios para atender ao pago das
obrigas derivadas, tanto por intereses como por cotas de amortización, das operacións
de crédito concertadas por este concello, para atender ás anualidades de amortización
e intereses segundo as condicións concertadas en cada un dos préstamos existentes.

Vinculado a este gasto debemos sinalar que o capítulo IX está integrado polos
importes necesarios para atender as cotas de amortización das operacións de crédito
concertadas, segundo as condicións nas que se concertaron.

O Capitulo III " Gastos financeiros" representa un 2,86% do total do Presuposto
e o 3,22% dos gastos por operacións correntes.

O  capítulo  IX  "  Pasivos  Financeiros  "  representa  un  1,54%  do  total
presupostado.

Capítulo 4. Transferencias correntes.

Neste  apartado  prevense as  axudas  e  subvencións  a  conceder  e  executar
durante o exercicio de 2024, como medios necesarios para levar a cabo ás políticas
prioritarias de paliar a escaseza de medios económicos de certos colectivos da nosa
sociedade, fundamentalmente, co apoio ó labor desenvolvido por entidades sen ánimo
de lucro nos eidos social, cultural e deportivo, das subvencións ó fomento e promoción
do deporte, das axudas ó emprendemento, entre outros.

Incorpórase no Presuposto Anexo de Subvencións nominativas para o exercicio
2024,  onde  se  poden  ver  desglosadas  as  subvención  nominativas  recollidas  no
proxecto de orzamento presentado a Pleno da Corporación para o vindeiro exercicio
orzamentario.

O  capitulo  IV  "  Transferencias  correntes"  representa  un  6,6  %  do  total
presupostado e un 7,42% dos gastos por operacións correntes.

Capítulo 5. Fondo de continxencia e outros imprevistos.

O proxecto  de Presuposto municipal  para o  2024 contempla a  dotación do
Fondo de Continxencia para a atención de necesidades imprevistas, inaprazables e
non discrecionais, para as cales non exista crédito orzamentario ou o previsto resulte
insuficiente.

O  capitulo  V  "Fondo  de  Continxencia"  representa  un  0,26%  do  total
presupostado e un 0,29% dos gastos por operacións correntes.

Capítulo 6. Investimentos reais.

Os investimentos  reais  contémplanse  no  capítulo  VI  e  recollen  os  créditos
destinados a  incrementar  o  inmobilizado do Concello,  que na meirande parte  dos
casos, redunda directamente nun servizo público a prestar ós cidadáns da nosa vila;
os investimentos que está previsto realizar recóllense de maneira individualizada no
Anexo de investimentos que forma parte da documentación do presuposto.

Esencialmente, dótanse os importes correspondentes á construción do edificio
polivalente  de  Carragoso,  que  se  executará  ao  abeiro  do  Programa Provincial  de
Infrarestruturas e dotacións singulares para a execución da Axenda 2023-Programa
PON2030, para o cal está tamén previsto obter un financiamento adicional a través
dunha  subvención  da  Xunta  de  Galicia  que  revertirá  na  na  achega  municipal,
reducindo a súa contía

Tamén se dota neste capítulo o investimento necesario para adquisición de
terreos en núcleo rural e para facer fronte á terceira anualidade da compra do inmoble
denominado  “Casa  de  don  Álvaro”,  así  como  para  a  segunda  anualidade  da
Adquisición de terreos e construcións na AR-26 para espazo público.

O  capítulo  VI  “Investimentos  reais”  representa  un  9,56%  do  total  do
Presuposto.

Capítulo 7. Transferencias de capital.

O Proxecto de orzamento do exercicio 2024 contempla créditos para a dotación
de aplicacións orzamentarias  para a  concesión de axudas de inclusión social  que
teñan a consideración de gastos en bens de inversión.

O capítulo VII  “Tranferencias de capital”  representa un 0,005 % do total  do
Presuposto.

b) ESTADO DE INGRESOS.

No  estado  de  ingresos  recóllense  as  estimacións  dos  distintos  recursos
económicos a recadar durante o exercicio.  Compre salientar  que no ano en curso
están suspendidas as regras fiscais, polo que as Entidades Locais non teñen a obriga
de cumprir os obxectivos de estabilidade, de débeda pública nin a regra de gasto.

Non obstante,  a  elaboración  deste  Proxecto  de  Orzamento  para  o  vindeiro
exercicio 2024 realizouse tendo en conta o marco actual, pero baixo a incerteza de
que o mesmo sexa obxecto de modificación nos próximos meses, á vista do anuncio
de reactivación das regras fiscais e da ausencia tanto dunha Lei de Oramentos Xerais
do Estado como dun acordo definitorio da nova senda fiscal.

Destacar que mentres os estados de gastos limitan cuantitativa, cualitativa e
temporalmente os créditos a realizar, os estados de ingresos constitúen unha mera
previsión,  carentes  dos  efectos  atribuíbles  aos  créditos  para  gastos
consignados no orzamento.

Do  importe  total  de  ingresos  19.422.279,13  €  (20.140.289,39  €:  Padroado
Cultural máis Concello excepto a previsión de 642.500,00 de achega do Concello ó
Padroado,  ascendendo  o  total  consolidado  a  19.497.789,39  €),  corresponden  a
operacións correntes e operacións de capital.

Como análise do orzamento do Concello:

Capítulo 1) Impostos directos.

As previsións contidas no Capítulo I fixéronse sobre a base dos padróns, da
recadación en exercicios anteriores e do avance da execución do exercicio corrente,
tendo  en  conta  a  previsión  do  incremento  de  recadación  como  consecuencia  da
modificación de Ordenanzas fiscais para o vindeiro exercicio, así como da reactivación
do Imposto sobre o Incremento do valor dos terreos de natureza urbana.

A previsión  neste  capítulo  ascende  a  6.180.695,61  €,  representando  así  o
31,82 % do total do presuposto e o 34,74% dos ingresos correntes.

Capítulo 2) Impostos Indirectos.

Neste  apartado  os  dereitos  a  liquidar  polo  Imposto  sobre  Construcións,
Instalacións  e  Obras,  increméntanse  á  vista  do  acordo  adoptado  polo  Pleno  da
Corporación polo que se acordou reactivar o citado imposto para o exercicio 2024 coa
conseguinte aprobación da súa Ordenanza fiscal reguladora.

A previsión neste capítulo ascende a 400.000 €, representando así o 2,06% do
total do presuposto e o 2,25% dos ingresos correntes.

Capítulo 3) Taxas e outros ingresos.

Neste capítulo recóllense as previsións de ingresos en concepto de taxas e
prezos públicos dos que existe acordo de imposición neste Concello, así coma doutros
ingresos que deben ser contablemente imputados ao citado capítulo.

As previsións de ingresos imputadas a este capítulo calcúlanse mediante a
aplicación  do  principio  de  caixa,  en  función  dos  dereitos  recoñecidos  nos  últimos
exercicios, e segundo a estimación da súa evolución no exercicio actual. A variación
nas previsións de ingresos obedece á actualización das previsión á realidade actual,
polo que é necesario adaptalo en base ao avance da liquidación do exercicio en curso.
O capítulo III “Taxas e outros ingresos“ representa un 14,45% do total do Presuposto
de ingresos e o 15,78% dos ingresos correntes. 

Capítulo 4) Transferencias correntes.

O  capítulo  IV  do  Presuposto  Municipal  ven  constituído,  entre  outros,  pola
participación nos Tributos do Estado, e da Comunidade Autónoma, que se calculan en
base aos ingresos obtidos no exercicio actual e a súa posible evolución.

Complementan a previsión das transferencias correntes a recibir polo Concello
para o vindeiro exercicio, fundamentalmente, o programa de Servizos Sociais, servizo
de  integración  ao  inmigrante,  o  centro  de  información  as  mulleres,  obradoiro  de
emprego, entre outros.

Os recursos a liquidar por este capítulo representan un 42,48% do Presuposto
total de ingresos e o 46,39% dos ingresos correntes.

Capítulo 5) Ingresos patrimoniais.

O capítulo V recolle a previsión de ingresos do canon por concesión do Parque
Eólico Singular,  recollendo unha baixada nas previsións de ingresos motivada pola
adaptación das previsións á realidade do exercicio actual.

Este capítulo representa un 0,77% do Presuposto e un 0,84% dos ingresos
correntes.

Capítulo 6) Alleamento de investimentos reais.

Recóllense as previsións de ingresos derivados do alleamento de soares co cal
está previsto financiar determinados investimentos, segundo se especifica no Anexo
de Investimentos que forma parte deste Proxecto de Orzamento.

A previsión de ingresos por este capítulo representa un 5% do Presuposto total
de ingresos.

Capítulo 7) Transferencias de Capital.

Recóllense as  previsións  de ingresos por  este  concepto  correspondentes  á
subvención concedida pola Deputación de Pontevedra para a construción do edificio
polivalente  de  Carragoso,  que  se  executará  ao  abeiro  do  Programa Provincial  de
Infrarestruturas e dotacións singulares para a execución da Axenda 2023-Programa
PON2030.

Para a súa execución está tamén previsto obter un financiamento adicional a
través  dunha  subvención  da  Xunta  de  Galicia  que  revertirá  na  achega  municipal,
reducindo a súa contía.

A previsión de ingresos por este capítulo representa un 3,42% do Presuposto
total de ingresos

Capítulo 9) Pasivos financeiros.

Durante o exercicio 2024 non está prevista a concertación de operacións de
endebedamento a longo prazo.

c) BASES DE EXECUCIÓN.

As Bases de Execución que forman parte da documentación do presuposto, de
conformidade co previsto no artigo 165.1 do RD Lexislativo 2/2004, de 5 de marzo,
pola  que  se  aproba  o  Texto  Refundido  da  Lei  Reguladora  das  Facendas  Locais,
conteñen a adaptación das disposicións xerais en materia orzamentaria á organización
e circunstancias de cada entidade local, así como todas aquelas necesarias para unha
acertada xestión.

Consta no expediente informe emitido polo Secretario Xeral,  de data 19 de
decembro  de  2023  (Cod.  Validación:  7FTMHFKHNXC25NN9C6AYZR6DH)  no  que
conclúe:

En conclusión:

- Destacar en primeiro lugar a falla de persoal de Secretaría e de tempo para emitir
o  informe preceptivo.  Polo  tanto  a  relatividade do presente  informe acredítase
polas datas da documentación aportada no expediente.

- O anexo de persoal do Orzamento de 2024 recolle o persoal municipal existentes
antes e tamén o persoal despois do proceso de estabilización. Formalmente todo
isto non figura como modificación da RPT, pero dado que o proceso arranca co
Proceso de Estabilización do persoal temporal, a Secretaría Xeral remítese aos
informes emitidos no dito proceso.

Cumpre  suliñar  que  o  Concello  de  Lalín  atópase  en  procesos  xudiciais  sobre
legalidade deste proceso.

-  A  proposta  de  modificación  de  dúas  prazas  da  dedicación  de  Arquitecto  e
Conserxe do Proceso de Estabilización, que consta como modificación da RPT,
non inclúe se, despois da aprobación desta Modificación Puntual da RPT, se vai a
proceder ou non á realizar a convocatoria pública para cubrir estas novas prazas
con esa diferencia de porcentaxe do 50 % e do 40 % das prazas que cambian de

dedicación de xornada. Todo parece indicar que, ao non indicarse expresamente,
non se vai realizar. Se fora así, estarase a incumprir a normativa en vigor.

-  A  praza  de  Técnico  de  Informática  é  de  Modificación  de  Laboral  Fixo  a
Funcionario. Así consta a praza tras o Proceso de Estabilización. A provisión debe
realizarse conforme á normativa vixente.

-  A creación de dúas prazas de Auxiliar  de Protección Civil  considerase como
modificación da RPT, co cambio de denominación.

- A referencia ás tres prazas de Conserxe non se considera modificación da RPT,
pero sí o son. A provisión de ditas prazas debe realizarse polos medios recollidos
na normativa vixente.

Con base nos antecedentes expostos,  o Pleno da Corporación Municipal
ACORDOU:

Primeiro.- Aprobar o Orzamento Xeral do Concello de Lalín, para o exercicio
2024, comprensivo do orzamento da propia entidade nivelado en gastos e ingresos
nun montante total  19.422.279,13 € e do orzamento do Organismo Autónomo
"Padroado Cultural de Lalín” nivelado así mesmo en 718.010,26 €.

Segundo.- Aprobar o cadro do persoal funcionario, a relación de postos de
traballo e o cadro do persoal laboral do Concello de Lalín.

E para que así conste, aos efectos oportunos, asino o presente co visto e prace
do Sr. Alcalde.

O Secretario Xeral. Visto e Prace. O Alcalde.
César López Arribas P.D. a Primeira Tenente de Alcalde

M.ª Paz Pérez Asorey
 (Decreto da Alcaldía de  07/07/2023. BOB N.º 136 DE 14/07/2023)

